
Ferrol, 1 de xuño de 2010


Estimada/o compañeira/o:
No presente ano 2010, de novo correspóndenos acudir á cita bianual co Congreso de AGAPEMA, que cumprirá a súa quinta edición. Na nova dinámica de celebralo de xeito itinerante polas diferentes localidades galegas, desta vez, o V Congreso de Educación Matemática de AGAPEMA vai realizarse en Ferrol, cidade especialmente vinculada á cultura matemática dende o século das Luces. Máis concretamente, terá lugar, durante os vindeiros 25 e 26 de xuño, no IES Sofía Casanova. O venres 25, en sesións de mañá e tarde e o sábado 26, en sesión única de mañá, que rematará coa tradicional comida de confraternidade para os congresistas que o desexen. 

O V Congreso de AGAPEMA, como sempre que se leva a cabo esta actividade, representa o punto de encontro do profesorado de Matemáticas para cubrir dous obxectivos principais. Por unha banda, representa o marco no que se intercambian enriquecedoras experiencias educativas no ámbito da nosa materia, expostas por distintos profesionais con variados puntos de vista. Por outra, non menos importante, serve como punto de encontro do profesorado de Matemáticas no que, despois de moito tempo, volvemos a coincidir con aquel compañeiro da carreira ou coa compañeira do claustro dun destino anterior. Polas dúas razóns anteriores, o V Congreso representa a mellor das ocasións para acadar os dous obxectivos citados.

Polos motivos anteriores, invitámosche a participar neste V Congreso de AGAPEMA. Para facelo, non tes máis que facer a túa inscrición en: http://www.agapema.com/ Dende Ferrol, no nome do Comité Organizador, aseguramos que poñeremos todo o noso interese para que vosa estancia, no IES Sofía Casanova, en particular; en Ferrol, en xeral, sexa o máis grata posible. Esperámosche en Ferrol!
Un cordial saúdo,
Polo Comité Organizador,
Asdo.: Jorge Mejuto Couce

